
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ইতিহাসে বিশেষত্ব । (96ቅ እo
সকলেরই লক্ষ্য যেমন সাগর-সঙ্গম ; শাস্ত্ৰাদিতে বিভিন্ন পথ নির্দেশিত থাকিলেও সকলেরই লক্ষ্য-সেই আনন্দ-সাগরে সম্মিলন।
শাক্ত, বৈষ্ণব, শৈব, গাণপত্য, জৈন, বৌদ্ধ-বিভিন্ন জন বিভিন্ন পথে প্ৰধাবিত সত্য। কিন্তু সকলেরই মূল-লক্ষ্য-আত্মায় আত্ম-সম্মিলন। অধিকারী বিভিন্ন ; তাই পথও বিভিন্নরূপে নির্দিষ্ট । তদ্ভিন্ন উদ্দেশ্য ভিন্ন নহে। আপাতঃদৃষ্টিতে পারস্পারিক স্বাতন্ত্য প্রতীয়মান হইলেও মূলতঃ কোনও প্রভেদ পরিদৃষ্ট হয় না।
ধৰ্ম্মের এই যে বৈশিষ্ট্য-বিভেদে এই যে অভেদ-ভাব, এক ভারত ভিন্ন-একমাত্র ভারতীয় ধৰ্ম্ম ভিন্ন-অন্য কোনও দেশের অন্য কোনও ধৰ্ম্মে পরিলক্ষিত হয় না । ভারতের ইহাই বিশেষত্ব ;-ভারতের ধৰ্ম্মের ইহাই বিশেষত্ব ;-ভারতীয় সভ্যতার ইহাই প্ৰাণস্থানীয়।
崇 米 米
সমাজে বিশেষত্ব । ধৰ্ম্মের এই বৈশিষ্ট্যেই ভারতের সমাজের বৈশিষ্ট্য। ধৰ্ম্মেব এই বহুত্বেই ভারতের সমাজের বহু ত্ব। তাই ভারতের বিভিন্ন সমাজে বিভিন্ন রীতি-নীতির প্রবর্তন । এক হিসাবে ভাবতের সমাজ-ধৰ্ম্মের এই বিভিন্নতা, তাহার রাজনৈতিক স্বতন্ত্রতাব মূলীভুত। ভারতের ইতিহাসের ইহাও এক বিশেষত্ব বলিয়া মনে করি ।
সাম্প্রদায়িক স্বতন্ত্রতা ভারতের রাজনৈতিক স্বতন্ত্রতার মূলীভূত। তাই ভারতে কেন্দ্ৰশক্তির অভাব দেখিতে পাই । ধৰ্ম্মের বিভিন্নতায় সামাজিক স্বতন্ত্রতা ; তাই ভিন্ন ভিন্ন সম্প্রদায়ের স্ব স্ব প্রাধান্য অক্ষুঃ রাখিবার প্রয়াস-সৰ্ব্বকালেই পরিলক্ষিত হয়। উদ্দেশ্য অভিন্ন সত্য কিন্তু সংসারী মানুষ কতক্ষণ লক্ষ্য স্থির রাখিতে সমর্থ হয় ! তাই ভারতের রাজ-নীতি সমাজধৰ্ম্মের আদর্শ লইয়াই সংগঠিত দেখি। এই ধৰ্ম্ম-গীত ও সমাজ-গত স্বতন্ত্রতা-হেতুই ভারতে কেন্দ্ৰ-শক্তি-সংগঠন অল্পই প্ৰত্যক্ষ হয়। যদিও কখনও সেরূপ কোনও আদশের সুচনা হইয়াছে, কিন্তু তাহাও অল্পকাল-স্থায়ী ।
ভারতের ইতিহাসে তাই ক্রমভঙ্গ লক্ষিত হয়। স্বাতন্ত্র্য সৰ্বকালেই সংরক্ষিত হইয়াছে। পদস্থলেন সৰ্ব্বকালেই ঘটয়াছে। দৃষ্টিবিভ্ৰম সৰ্ব্বকালেই মানুষকে অভিভূত করিয়াছে। ভারতের কোনও নৃপতি-কোনও বংশ-কোনও রাজ্যই তাই অধিক দিন স্ব স্ব প্রাধান্য অক্ষুন্ন রাখিতে সমর্থ হন নাই। তাই খৃষ্ট-শতাব্দীর কয়েক বৎসর পূর্ব হইতে ভারত বিভিন্ন খণ্ড-রাজ্যে বিভক্ত হইয়া পড়িয়াছিল। সেই সকল খণ্ড-রাজ্যের কোনটা স্বাধীনতা সুখে সুখী হইয়াছিল ; কোনটী বা অধীনতার কঠিন নিগড়ে আবদ্ধ হইয়া পড়িয়াছিল ।
ভারতের ইহ্যিাসের এই ক্রমভঙ্গ-সুত্ৰে, কেহ কেহ তাই বলেন,-পৃথিবীর অন্যান্য দেশের ইতিহাস বলিলে যেমন সেই সেই দেশের রাজার বা রাজবংশের ইতিহাসের কথাই মনে উদয় হয়, ভারত সম্বন্ধে সে ভাব কখনও আসিতে পারে নাই। পরন্তু ভারতের ইতিহাস-ভারতের DD DBYD ggD BDBD DBBB DBB DBD DBD SS S DBBDD BBBBDBD DDYYD বিশেষত্বের এক বিশিষ্ট নিদর্শন বলিতে হইবে।

		 এই পাতা শেষ সম্পাদিত হয়েছে ১৭:৩০টার সময়, ৮ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

